Sainmhíniú agus Aithint Mhí-úsáid Leanaí
3.2 Sainmhíniú ar fhaillí 

3.2.1 
Is féidir faillí a mhíniú i dtéarmaí easnaimh, nuair a dhéantar dochar suntasach don pháiste nó nuair a chuirtear isteach ar dhul chun cinn an pháiste trí dhíothacht ó thaobh bia, éadaí, teas, sláinteachas, spreagadh intleachtúil, maoirseacht agus slándáil, ceangal le agus gean ó dhaoine fásta, cúram leighis. 
3.2.2 
Is féidir sainmhíniú a thabhairt ar dhíobháil mar dhroch-íde nó lagú sláinte nó forbartha pháiste.  Déanfar breithiúnas ar shuntasacht na díobhála seo trí shláinte agus forbairt an pháiste sin a chur i gcomparáid leis an rud lena mbeadh súil leis ó pháiste den aois céanna. 
3.2.3 
Nochtaítear faillí ar bhealaí éagsúla thar tréimhse ama seachas ag pointe suntasach amháin.  Mar shampla, is féidir i gcás pháiste a bhfuil sraith gortaithe beaga air/uirthi nach bhfuil freastal ceart á dhéanamh ar a c(h)uid riachtanais sláinte agus maoirseachta.   D’fhéadfadh go bhfuil díothacht chothaithe i gceist le páiste nach n-éiríonn leis/léi meáchan a chur suas nó a fhanann i bhfad faoi mheán-airde.  Má chailleann páiste an-chuid laethanta scoile, d’fhéadfadh sé tarlú go bhfuil díothacht spreagadh intleachtúil i gceist.  Sroicheann páiste an tairseach dhíobhála shuntasach nuair nach ndéantar freastal ar a c(h)uid riachtanais agus nuair a imríonn seo fíor dhroch-thionchar ar fholláine agus ar fhorbairt an pháiste.  
3.3 Sainmhíniú ar Mhí-úsáid Mhothúchánach
3.3.1 
Go hiondúil, aimsítear mí-úsáid mhothúchánach sa chaidreamh idir an cúramóir agus an páiste seachas in aon eachtra ar leith nó aon sraith eachtraí.  Tarlaíonn sé nuair nach bhfreastalaítear ar riachtanais an pháiste i dtaca le cion, le formheas, le comhsheasmhacht agus le slándáil. Mura bhfuil saghais eile mí-úsáide faoi réimse, is annamh go nochtann sé é féin trí chomharthaí fisiciúla nó trí shiomptóim eile.  I measc sampla de mhí-úsáid mhothúchánach ar pháistí, cuimsítear:
(i) 
Cur i bhfeidhm saintréithe diúltacha ar pháistí, curtha in iúl trí cháineadh dianseasmhach, searbhas, naimhdeas agus milleán;

(ii) 
Tuistiú coinníollach ina mbraitheann an leibhéal cúraim a sholáthraítear don pháiste ar a c(h)uid iompair nó gníomhartha;

(iii) Tuismitheoir nó cúramóir an pháiste gan a bheith ar fáil go mothúchánach; (iv) neamh-mhothálach, neamhfhreagrach nó ionchais mí-oiriúnacha den pháiste; (v) Cur i bhfeidhm freagrachta neamh-aibí ar an bpáiste; 
(vi) Ionchais neamh-réalaíocha nó mí-oiriúnacha maidir le cumas tuisceana an pháiste nó maidir le cumas an pháiste a c(h)uid iompair a smachtú agus a threorú i mbealach éigin ar leith;
(vii) Ró-chosaint nó faoi-chosaint an pháiste;

(viii) Easpa spéise léirithe agus easpa féidearthachtaí don aois-ghrúpa ceart  á sholáthar le cabhrú le forbairt cognaíoch agus mothúchánach an pháiste; 

(ix) Úsáid a bhaint as bealaí disciplín míréasúnta nó ró-chrua; 
(x)
Nochtadh chuig foréigin teaghlaigh.  
3.3.2 
Réaltar mí-úsáid mhothúchánach i dtéarmaí feidhmiú iompair, cognaíoch, mothachtálach nó fisiciúil an pháiste.  I measc samplaí de na rudaí seo, airítear ceangal ‘míshuaimhneach’, cliseadh neamh-orgánach bhisiú, míshonas, féin-mheas íseal,  tearcghnóthachtáil oideachais agus forbartha agus iompar freasúrach.  Sroichfear an tairseach dhíobhála shuntasach nuair a bhíonn an lámh in uachtar ag imoibrithe cáinteacha agus nuair is cuid thipiciúil den chaidreamh idir an pháiste agus an tuismitheoir/cúramóir iad. 
3.4 Sainmhíniú ar Mhí-úsáid Fisiciúil
3.4.1 
Is ionann mí-úsáid fisiciúil agus aon chineál gortaithe neamhthimpisteach nó gortú a eascraíonn as cliseadh toiliúil nó faillíoch páiste a chaomhnú.  I measc na samplaí de mhí-úsáid fisiciúil, cuimsítear:

(i) croith.
(ii) an iomarca fórsa úsáidte i láimhseáil an pháiste. 
(iii) nimhiú d’aon ghnó.
(iv) plúchadh, siondróm Munchausen ag ionadaí. 
(v) ceadú nó cothú riosca go ndéanfaí díobháil shuntasach do pháiste.
3.5 Sainmhíniú ar Mhí-úsáid Gnéis
3.5.1 
Tarlaíonn mí-úsáid gnéis nuair a úsáideann duine páiste dá s(h)ásamh nó dá spreagadh gnéis nó do spreagadh gnéis dhuine eile.  I measc na samplaí de mhí-úsáid gnéis, cuimsítear: 
(i) 
nochtadh na baill gnéis nó aon acht ghnéis curtha i láthair d’aon ghnó i láthair pháiste; 
(ii)
teagmháil toiliúil nó ainteagmháil choirp pháiste ag duine nó ag rud le haidhm spreagadh gnéis nó sásaimh taobh thiar de;

(iii) 
glacaireacht aonair ós comhair pháiste nó páiste a chur páirteach in acht ghlacaireachta aonair;

(iv) 
caidreamh collaí leis an bpáiste, bíodh sé i bhfoirm bhéil, fhaighne nó anasach; 

(v) 
cuimsíonn dúshaothrú gnéis an pháiste brostaitheach, gnó a spreagadh, ag iarraidh ar nó ag ceadú do pháiste gríosú le haghaidh nó dul i mbun striapachais nó beart gnéis ar bith eile. Airítear mí-úsáid gnéis in aon taispeántas, mainicíneacht nó deasú chun spreagadh gnéis duine eile nó dá s(h)ásamh gnéis, ina measc taifeadadh (ar scannán, fístéip nó meán eile) nó ionramháil an íomhá sin do na mianta thuasluaite ar ríomhaire nó trí bhealach ar bith eile.  Chomh maith leis seo, cuimsíonn sé aon taispeántas d’ábhair gháirsiúil do pháistí atá mar ghné den phróiseas grúmaeireachta ag mí-úsáideoirí páistí go minic. 

Caithfear a nótáil nach sainmhíniú dlíthiúil de mhí-úsáid gnéis ar pháistí atá sa sainmhíniú thuasluaite agus ní cur síos é ar na cóireanna choirpigh mhí-úsáid gnéis. 
